Tamerlan Qarayev: “Mən uzun illərdir heç kimə müsahibə vermirəm, qəzetlər də ağıllarına gələni yazır”
Mətbuatdan oxudum bir zamanlar siyasi arenamızın ən aktiv, sayılıb-seçilən eks vitse-spikeri Tamerlan Qarayevin Bakıya gəlməyini. Onun haqqında birmənalı rəy yoxdur. Hamını narahat edən ən əsas sual isə budur: “Niyə məlum helikopter qəzası zamanı o həmin heyətdə yox idi?!” Sanki cənab Qarayev helikopterdə olsa idi, qəza da olmayacaqdı. 
Onun səfir təyin olunmağını da hamı bir cür yozmuşdu. Kimsə uzaqlaşdırıldı dedi, kimsə qurtuldu. Mən isə alın yazısı deyirəm.
Buna görə də Azərbaycanın İndoneziya, Sinqapur, Fillipin və Timur Lestedə fövqəladə və səlahiyyətli səfiri Tamerlan Qarayevlə demək istədiklərimizi “düz üzünə” danışdım. 

 - Tamerlan bəy, əvvəlcə Bakıda xoş gördük sizi. Gəlin Bakıya gəlmə səbəbindən danışaq. Deyirlər, məzuniyyət üçün gəlmisiniz.
- Xeyr, mən məzuniyyətdə deyiləm.
- Axı qəzetlər yazir ki, məzuniyyətdəsiniz?

- Onlar nə istəyir yazsinlar. Mən heç kimə gəlişimin səbəbi ilə bağlı  müsahibə verməmişəm. Ümumiyyətlə, uzun illərdir heç kimə müsahibə vermirəm.
- Məndə bir məlumat da var. Siz səfirlərin toplantısı üçün gəlmisiz?

- O da var. Hər 2 ildən bir Azərbaycanın səfirləri cənab Prezidentlə görüşə yığışır. Amma mən hazırda ezamiyyətdəyəm. Ölkəmizə sentyabrın ortalarında İndozeniyanın Iqtisadi Kooperasiya nazirinin səfəri gözlənilir. Burda sənədlər, müqavilələr hazırlanmalıdır. Üstəlik, Prezidentimizin də noyabrın sonunda İndoneziyaya səfəri olacaq. 
- Onda bu xəbər də yalan olar. Guya 1 həftəlik gəlmisiz?!


- Hə, bu da doğru deyil. Hələ ayın sonuna qədər burdayam. 

- Sonuncu dəfə Bakıda nə vaxt olmusuz? Bu son səyahəti nəzərə almasaq...

- Deyəsən yanvarda.


- Amma şəhərdə çox gəzmirsiz deyəsən. 

- Bura mən qısa müddətli gəlirəm, ona görə də vaxt olmur.


- Şəhəri tanımadız ona görə deyrəm. 
- Mən maşını özüm idarə edirəm axı və küçələri təxminən bilirəm. Yollar çox qarışıb. Xüsusən, nəqliyyat yolu mənim üçün daha da mürəkkəbləşib.
- Bakı çox dəyişib?

- Tamam başqa şəhər olub.

 - Bəs xatirələriniz?

- Mən mətbuatda köhnə Bakı ilə bağlı deyilənləri oxuyuram. Amma mən Bakılı olmamışam axı. Ağdamda doğulmuşam. Bakıya universitetə qəbul olanda gəlmişəm. Ona görə də Bakı inkişaf etdikcə mənim çox xoşuma gəlir.
 - Sizin işinizə baxıram. Azərbaycanla əvvəllər  elə də  sıx əlaqəsi olmayan ölkələrə göndərilmisiniz. İstər  Çin, istər  Hindistan olsun.  Sovet vaxtı normal əlaqələr ola bilərdi, o zaman Heydər Əliyev faktoru da vardı, onlarla işləmişdi. Amma müstəqil Azərbaycanın istər Çin, istər Hindistan, İndoneziya, Sinqapur olsun bu ölkələrlə sıx əlaqəsi  olmayıb. Belə ölkələrlə işləməkdə təbii ki səfirin rolu böyükdür. İşiniz çox ağır olub?

- Doğrudur, əvvəl Çin və Hindistanda səfirliklər olmamışdı, ilk dəfə mən açmışam, məndən əvvəl heç kim olmayıb. Çində 8 il, Hindistanda 7 il səfir olmuşam.  Ancaq Indoneziyada məndən əvvəl səfir olub. Sinqapurda isə yenə ilk səfirəm.
 - Həmişə də ən az 2 ölkənin səfiri olmusunuz.

- Əslində, Çində tək olmuşam. Hindistanda olarkən, eyni zamanda Şri-Lankanın, Nepalın, Banqladeşin  və Maldinin səfiri olmuşam. Hazırda isə İndoneziya, Sinqapur, Fillipin və Timur Lestenin səfiriyəm.
- O biri səfirlikləri hansı üsulla idarə edirsiniz?
- Əsas səfirlik hardadırsa prioritet ölkə oradır. Başqa ölkələrdə isə o ölkələrin səfirləkləri vasitəsilə əlaqələr qurulur. 
- Adınız bir az qalmaqallıdır bilirsiz?

- Nə mənada?
 - Sizin adınızı birmənalı yozmurlar.

- Hər kəs yəqin öz informasiyası, biliklərinə görə yozur. Amma məni yaxından tanıyanlar birmənalı yozurlar.

 - Belə bir xəbər də yayıldı ki, oğlunuz Xarici Işlər Nazirilyindən çıxarılıb. Əslində isə oradan çoxdan getmişdi. Mətbuat niyə qəfildən gündəmə gətirdi bu məsələni? 

- Deyə bilmərəm, mənim üçün də gözlənilməz oldu bu? Görmədiniz gəlişimdən də yazdılar. Nə maraqlı, nə qeyri-adi hal var ki bunu gündəmə çıxarırlar? Mənim üçün də maraqlıdır.

- İnciyirisiniz belə münasibətdən?

- Yox, mən adətən incimirəm. hər kəs öz işi ilə məşğuldur. 

- Deyirlər, sizin səfir getməyiniz hansısa bəlalardan qurtuluş yolu oldu. Doğrudurmu?


- Mənim üzərimdə elə bir bəla yox idi ki, xilas edələr.  

 - Milli Məclisdə qəbul olunan Xocalı Soyqırımı ilə bağlı aktda sizin adınız günahlandırılanlar sırasında idi axı...
- Bəli, belə bir şey var idi. Mən Çində idim onda. 

 - Necə olur ki, dövlətin rəsmi şəxsinin adı belə vacib sənəddə hallanır? Səbəb var idi?

- O vaxt buna reaksiya vermişdim. Əslində, o məsələlərdə günahkar olanları məsuliyyətə cəlb eləmək lazımdır.

- Bəs məhkəmənin qərarı olmadan necə bir insanın adını siyasi akta günahkar qismində yazmaq olar?


- Ümumiyyətlə, kimliyindən asılı olmayaraq istər səfir,  istər qeyri səfir, istər dövlət başcısı olsun günahkarı məsuliyyətə cəlb etmək lazımdır. Ancaq məni heç vaxt məhkəməyə çağırmayıblar. Bunları boş danışıq sayıram.

- Hər halda ölkənin üçüncü hakimiyyətində müzakirəyə çıxarılmışdı... 


- Bu daha çox siyası xarakter daşıyırdı.
 - Məncə orda siyasi naşılıq olmuşdu. Məhkəmənin hökm çıxarmadığı  adamın adını siyasi aktlara daxil etmək doğru idimi?
-Hə yəqin ki elə idi. Amma biz yeni dövlət qururduq. Elə bir təcrübəmiz yox idi. 

- Adınız Xocalı faciəsində çox ucadan çəkilir... 


- Düzü mən heç vaxt Xocalıda olmamışam. O zaman Ağdamın deputatı kimi Xocalıya yox, Ağdama getmişəm ki ordakı vəziyyəti öyrənim. Ağır zamanda seçicilərimin yanında olmaq istəmişdim.
- Niyə çoxları elə düşünür ki, siz də o helikopterdə olmalı idiz?
- Mən o vaxt təyyarədəki insanlarla getmişdim Ağdama. Və bir neçə rəsmi şəxs orada qalmalı olduq. 

- O helikopterlə həmin gün uçmamağınız təsadüf idi, yoxsa planlaşdırılmışdı? 

- Ora silah gətirəcəkdilər.  Qorxurdular, vəziyyət çox qarışmışdı. Qorxurdular ki, silahları alıb paylayarlar. O vaxt da mənim seçicilərimin arasında nüfuzum çox  yüksək olduğuna görə xahiş etdilər ki, Ağdamda qalım. O silahlarları mən Ağdamda qarşılayıb general Dadaş Rzayev ilə birgə Qarabağdakı özsünümüdafiə dəstələrinə payladım.

- Əminsiz ki, bu dünyada olmayanda, nə vaxtsa arxivlər qaldırılanda sizin adınız təmiz olacaq? 
- İnsan bir yerdə cavab verəcək, yuxarıda. Bax, o cavab verdiyim yerdə mənim adım təmiz olub-olmayacaq məni o məsələ düşündürür. Yoxsa o arxivlər boş şeydir. Bu gün görürəm sovetlərin arxivləri qaldırılıb. Biri təriflənir, biri söyülür. Bu söz-söhbətdir. Və mənim üçün əhəmiyyətli deyil. 

- Fəaliyyətinizdə Xocalı soyqrminın tanıdılması çox böyük yer tutur. Hətta bu məsələ Sinqapur Parlamentinin gündəliyində belə olub. Anım günlərini keçirirsiz.

- Bu bizim vəzfəmizdr. Bütün səfirlərin fəaliyyətinin tərkib hissəsidir. Azərbaycanda olan bu faciəni dünyaya çatdırmaq! Çünki erməni lobbisi mətbuatı hər yerdə yalanlar yazır. 
- Siyasətçi daha çox insan olur, yoxsa siyasətçı? Siyasətçinin insan olmağa vaxtı olmur axı. 
- Klassik anlamda siyasətçi heç vaxt olmamışam. Dövlət işndə olmuşam, uzun müddət müəllim oldum, sonra Azərbaycanın müstəqilliyi uğrunda aparılan xalq hərəkatına qoşulmuşam. Müstəqil olandan sonra bu məni tam qane edib. Azərbaycanın müstəqil dövlət olması üçün hər şeyi qurban vermək olar. Təki  xəritədə Azərbaycan olsun. 

- Övladlarınızın adları biznesdə  hallanır. Çoxları deyir ki, 
Tamerlan Qarayev səfir oldu, daha da varlandı, işlər qurdu.
 - Xeyr, belə olmadı

- Varlanmadınız?
- Xeyr!
 - Mən heç “hə” cavabı gözləmirdim də...

- Mən imkanlı ailənin övladı olmuşam. Çətinlk çəkməmişəm. Ağdam Azərbaycanın ən varlı rayonu idi. 
- Bəlkə yaraşığınız, bəlkə şansınız, bəlkə ağlınız kimlərinsə yerini dar edir?
 - Mən belə deməzdim. 
 - Axı sizi ləkələmək üçün çox şayiələr yaydılar. Hətta müğənni Nəzakət Məmmədova ilə bağlı söz-söhbətlər bu gün də insanların yaddaşında dezinformasiya səviyyəsində qalıb.

- O qalsın o şayiəni nahaq yerə yayanların vicdanında. 
· Yanlış yerə Gəncənin prokuroru İdris bəy ilə sizin atanız Elmar Qarayevin adını səhv saldılar. 


- Hə, doğrudur. Beləcə mənim adımı ləkələməyə çalışdılar.
 - Və nail oldular müəyyən qədər...


- Deyə bilmərəm nə qədər nail oldular. Əsas odur ki, Tamerlan Qarayev var. Bu gün də dövləti üçün çalışır və Azərbaycan üçün hər şeyindən keçməyə hazırdır.

